
Shri Bhagavaddhyanam

ஶ்ரீப⁴க³வத்³த்⁴யாநம்

ஶ்ரீக³ணேஶாய நம:॥
மங்க³ளம் ப⁴க³வாந் விஷ்ணுர்மங்க³ளம் மது⁴ஸூத³ந: ।
மங்க³ளம் புண்ட³ரீகாக்ஷோ மங்க³ளம் க³ருட³த்⁴வஜ:॥ 1॥
ஸஞ்சிந்தயேத்³ப⁴க³வதஶ்சரணாரவிந்த³ம் வஜ்ராங்குஶத்⁴வஜஸரோருஹலாஞ்ச²நாட்⁴யம்
।
உத்துங்க³ரக்தவிலஸந்நக²சக்ரவாலஜ்யோத்ஸ்நாபி⁴ராஹதமஹத்³த்⁴ரு’த³யாந்த⁴காரம்
॥ 1॥
யச்சௌ²சநி:ஸ்ரு’தஸரித்ப்ரவரோத³கேந

தீர்தே²ந மூர்த்⁴ந்யபி⁴து⁴தேந ஶிவ: ஶிவோऽபூ⁴த் ।
த்⁴யாதுர்மந:ஶமலஶைலநிஸ்ரு’ஷ்டவஜ்ரம்

த்⁴யாயேச்சிரம் ப⁴க³வதஶ்சரணாரவிந்த³ம் ॥ 2॥
ஊரூ ஸுபர்ணபு⁴ஜயோரதி⁴ஶோப⁴மாநா-
வோஜோநிதீ⁴ஸ்வதஸிகாகுஸுமாவபா⁴ஸௌ ।

வ்யாலம்பி³பீதவரதா³ஸஸிவர்தமாந-
காஞ்சீகலாபபரிரம்பி⁴நிதம்ப³மம்ப³॥ 3॥

நாபி⁴ஹ்ரத³ம் பு⁴வநகோஶகு³ஹோத³ரஸ்த²ம்
யத்ராத்மயோநிதி⁴ஷணாகி²லலோகபத்³மம் ।

வ்யூட⁴ம் ஹரிந்மணிமுஷஸ்தநயோரமுஷ்ய
த்⁴யாயேத்³த்³வயம் விததஹாரமயூக²கௌ³ரம் ॥ 4॥

வக்ஷோऽதி⁴வாஸம்ரு’ஷப⁴ஸ்ய மஹாவிபூ⁴தே:
பும்ஸாம் மநோநயநநிர்வ்ரு’திமாத³தா⁴நம் ।

கண்ட²ம் ச கௌஸ்துப⁴மணேரதி⁴பூ⁴ஷணார்த²ம்
குர்யாந்மநஸ்யகி²லலோகநமஸ்க்ரு’தஸ்ய ॥ 5॥

பா³ஹூம்ஶ்ச மந்த³ரகி³ரே: பரிவர்தநேந

ஶ்ரீப⁴க³வத்³த்⁴யாநம்

நிர்ணிக்தபா³ஹுவலயாநதி⁴லோகபாலாந் ।
ஸஞ்சிந்தயேத்³த³ஶஶதாரமஸஹ்யதேஜ:

ஶங்க²ம் ச தத்கரஸரோருஹராஜஹம்ஸம் ॥ 6॥
கௌமோத³கீம் ப⁴க³வதோ த³யிதாம் ஸ்மரேத

தி³க்³தா⁴மராதிப⁴டஶோணிதகர்த³மேந ।
மாலாம் மது⁴வ்ரதவரூத²கி³ரோபகு⁴ஷ்டாம்

சைத்யஸ்ய தத்த்வமமலம் மணிமஸ்ய கண்டே²॥ 7॥
ப்⁴ரு’த்யாநுகம்பிததி⁴யேஹ க்³ரு’ஹீதமூர்தே:
ஸஞ்சிந்தயேத்³ப⁴க³வதோ வத³நாரவிந்த³ம் ।

யத்³விஸ்பு²ரந்மகரகுண்ட³லவல்கி³தேந
வித்³யோதிதாமலகபோலமுதா³ரஹாஸம் ॥ 8॥

யச்ச்²ரீநிகேதமலிபி: ⁴ பரிஸேவ்யமாநம் பூ⁴த்யா
ஸ்வயா குடிலகுந்தலவ்ரு’ந்த³ஜுஷ்டம் ।

மீநத்³வயஶ்ரியமதி⁴க்ஷிபத³ப்³ஜநேத்ரம்
த்⁴யாயேந்மநோமயமதந்த்³ரித உல்லஸத்³ப்⁴ரூ:॥ 9॥

தஸ்யாவலோகமதி⁴கம் க்ரு’பயாதிகோ⁴ர-
தாபத்ரயோபஶமநாய நிஸ்ரு’ஷ்டமக்ஷ்ணோ: ।

ஸ்நிக்³த⁴ஸ்மிதாநுகு³ணிதம் விபுலப்ரஸாத³ம்
த்⁴யாயேச்சிரம் விததபா⁴வநயா கு³ஹாயாம் ॥ 10॥

ஹாஸம் ஹரேரவநதாகி²லலோகதீவ்ர-
ஶோகாஶ்ருஸாக³ரவிஶோஷணமத்யுதா³ரம் ।

ஸம்மோஹநாய ரசிதம் நிஜமாயயாஸ்ய
பூ⁴மண்ட³லம் மநுஸுதே மகரத்⁴வஜஸ்ய ॥ 11॥

த்⁴யாநாயநம் ரஹஸி தத்³ப³ஹுலாத⁴ரோஷ்ட²-

பா⁴ஸாருணாயிததநுத்³விஜகுந்த³பங்க்திம் ।
த்⁴யாயேத்ஸ்வஹ்ரு’த்குஹரகே வஸிதஸ்ய விஷ்ணோ-

ர்ப⁴க்த்யாऽऽர்த்³ரயார்பிதமநா ந ப்ரு’த²க்³தி³த்³ரு’க்ஷேத் ॥ 12॥
இதி ஶ்ரீப⁴க³வத்³த்⁴யாநம் ஸம்பூர்ணம் ।

